
L-IMMAKULATA TGHINNA NKUNU HIELSA

L-epoka li gqed nghixu fiha ghandha bhala karatteristika l-impenn biex il-bniedem jikseb
dejjem aktar il-liberta. Hemm min jghid li Zminijietha huma mmarkati “bid-deni tal-liberta”,
ghax bhal donnu l-bniedem qatt ma huwa sodisfatt bil-kisbiet li jaghmel tal-libertajiet. II-
liberta tant saret valur importanti fil-kuxjenza nazzjonali li llum ghandna istituzzjoni statali
bil-mandat li ggib ’il quddiem il-libertajiet ¢ivili.

Fil-ktieb tieghu dwar Don Quixote, M. de Cervantes jghid li “I-liberta hija wiehed mir-rigali
prezzjuzi li s-Sema qatt ta lill-bniedem — ebda wiehed mit-tezori li hawn kemm fuq l-art u
kemm taht il-bahar ma jhabbtuha maghha. Ghal-liberta 1-bniedem jissogra hajtu”. L-istorja
tixhdilna kemm individwi u popli shah issieltu biex jiksbu I-helsien. Fi kliem il-Papa
Benedittu XVI, “fil-kuxjenza tal-umanita tal-lum, il-liberta titqies bhala l-aqwa gid, tant li 1-
gid l-iehor huwa kollu subordinat ghalih”.

Imma nistagsi jekk, minkejja dan l-impenn personali u istituzzjonali biex dejjem insahhu 1-
libertajiet taghna, il-bniedem hux ahjar milli kien gabel. Naghti ftit ezempji.

Fil-qasam tal-liberta tal-espressjoni, hu akkwist li ¢-c¢ittadin ghandu d-dritt jesprimi 1-hsieb
tieghu minghajr biza’ ta’ ¢ensura; imma mbaghad hemm min f’isem il-liberta tal-kelma jhoss
li jista’ jfieri lil haddiehor, biex ma nzidx li hemm min lest li joqtol b’dak li jghid jew jikteb.
[llum il-bniedem ihossu hieles li jghid dak li jrid irrispettivament jekk ikunx ged jghid is-
sewwa. Bhal donnu I-gidba, il-kalunnja, in-nofs verita ghandhom dritt dags is-sewwa.

[lum nitkellmu fuq is-suq hieles. Dan issarraf f’soc¢jeta aktar gusta, jew min hu bla kuxjenza
jisloh billi jgholli I-prezzijiet kemm irid, u min jiflah, ibaxxi l-prezzijiet biex ikisser liz-zghir?
[I-kummer¢ hieles ifisser li min jiflah ihawwel u min ma ghandux jikkrepa? Hekk f’isem is-
suq hieles, id-distanza ta’ bejn min ghandu u min ma ghandux gieghda dejjem tikber.

Fil-gasam tax-xjenza, ix-xjenzati ghandhom il-liberta li jaghmlu r-ricerka u l-esperimenti.
Jekk dan il-ftuh wassal ghal kisbiet li huma ta’ fejda ghall-bniedem, huwa minnu wkoll li x-
xjenza taf timmanipula u tissagrifika 1-hajja umana.

Il-bniedem ihossu kiseb il-liberta mis-sens tal-pudur. F’isem il-liberta, dak li gabel kien
intimu u mistur, illum inperrc¢uh. Illum gbizna kull linja dwar id-dicenza.

Interessanti li 1-hassieb Jean-Paul Sartre jghid li 1-bniedem huwa kkundannat biex ikun hieles.
Dostoevsky jiddeskrivi l-liberta bhala “fardal tqil”. Awtur iehor jinnota li bhalma I-
Amerikani fil-port ta’ New York waqqfu “l-istatwa tal-liberta”, jonqoshom iwaqqfu
monument iehor lir-“responsabbilta”, ghax ma tistax tkun liberu jekk ma tkunx responsabbli.
Hemm ir-riskju li meta l-liberta nifhmuha hazin, issir habel li flok ma jservi biex il-bniedem
johrog minn gqaghdiet mizeri, isservi biex il-bniedem jitghallaq bih! Fih x’wiehed jomghod il-
kumment ta’ kittieb kontemporanju li jghid li “l-liberta saret il-qalba tal-problemi tal-
modernita”.



Jean-Paul Sartre jghid li 1-liberta tista’ tkun kundanna, ghaliex il-bniedem ikun hieles skont
kif jezercita r-rieda hielsa tieghu. Ir-rieda hielsa (libero arbitrio) hija fakulta umana riskjuza,
ghax meta l-bniedem jigi biex jaghmel l-ghazla, huwa jsib ruhu f’salib it-toroq fejn ikollu
jaghzel bejn it-tajjeb u 1-hazin, il-veru u I-falz. Ikun tassew hieles il-bniedem li jirnexxilu
jaghmel ghazliet tajbin, fis-sens li jkunu ghazliet li jagblu ma’ dak li huwa veru, tajjeb, sabih
u gust — fi kliem iehor, ma’ dak li jagbel mad-dinjita umana tieghu. Jekk ghall-kuntrarju
huwa jaghmel ghazla zbaljata, huwa jgib il-kundanna fuqu nnifsu u fuq l-ohrajn. Il-liberta li
hija suggetta ghall-izball, mhix liberta.

[I-bniedem ikun hieles tassew meta r-rieda tieghu tigi wi¢¢ imb wi¢¢ ma’ dak li jissodisfaha
totalment, fis-sens li wara li tkun ghamlet din 1-ghazla, ma thossx il-htiega li tfittex xi haga
ohra ahjar minnha. Xi drabi ahna naghmlu bhat-tfal: nibku biex nakkwistaw oggett, imbaghad
ftit wara nixbghu minnu u nkunu rridu haga ohra. Huwa biss dak li huwa veru, tajjeb, sabih u
gust li joffri sodisfazzjon definittiv. Hu f’dan l-istadju 1i I-liberta tal-bniedem tkun shiha,
ghax ma tkunx miftuha ghall-possibbilta tal-izball.

In-nuqgqas ta’ sodisfazzjon wara s-success li nkunu ghamilna jghidilna hafna dwar in-natura
tax-xewqat taghna l-bnedmin! F’¢ertu sens, il-fatt li, minkejja 1-progress u l-kisbiet li saru
f’dan il-qasam, ahna ghadna ma ahniex kuntenti, huwa sinjal pozittiv. Ghaliex dan juri li 1-
bniedem, ghalkemm qed jaghmel ghazliet zghar, jongsu jaghmel 1-ghazla 1-kbira; ghalkemm
ged jipprova jissodisfa ruhu b’kisbiet ckejknin (drittijiet), inkonxjament qed ifittex l-infinit
jew dak li jissejjah il-misteru.

L-Immakulata Kuncizzjoni hija dik il-mara li giet mehlusa biex tkun libera. Alla ried li sa
mill-mument tat-tnissil, Marija tkun mehlusa minn kull dnub biex tkun hielsa. Il-fatt li kienet
mimlija bil-grazzja jfisser li kienet mimlija biH — marbuta mieghu, hija kienet 1-aktar hlejqa
hielsa. Ghax il-bniedem ikun tassew hieles meta liberament jinghagad ma’ Alla — meta
“jorbot” lilu nnifsu ma’ Alla. Fi kliem iehor, meta nghixu I-hajja tal-grazzja.

Ix-xbieha tal-Kuncizzjoni bis-serp taht riglejha tfakkarna fir-rakkont tal-ewwel waqgha li
nsibu fil-ktieb tal-Genesi. Min huwa s-serp li Marija jew in-nisel taghha ged jishaglu rasu?

It-tradizzjoni tara fis-serp simbolu tat-Tentatur li huwa missier il-gidba. Meta s-serp jigdeb lil
Adam u Eva, meta jgiddeb lil Alla, huwa jxekklilhom il-liberta, ghax biex ir-rieda tagixxi
b’mod hieles, hi tehtieg tkun taf is-sewwa. Imma skont tradizzjoni rabbinika, a¢¢ettata minn
xi whud mill-esperti fl-Iskrittura, fosthom Ravasi u Mancuso, is-serp huwa simbolu tal-liberta
li ghandu 1-bniedem li jrid jaghmel I-ghazliet, u ghalhekk ikollu jaffronta t-tensjoni bejn it-
tajjeb u 1-hazin. Fil-fatt, fir-rakkont meta jittanta lil Adam u Eva, is-serp jghawweg il-verita, u
fejn ma hemmx verita ma hemmx libertd: “Il-veritd taghmilkom hielsa” (Gw 8:31).
Ghalhekk, meta 1-Immakulata ged tishaq ras is-serp, hija gieghda turina li r-rieda taghha hija
hielsa, ghax hi (Marija) mimlija bil-grazzja — “marbuta” ma’ Alla. Bhal Marija, ahna wkoll
nistghu nfittxu 1-ghajnuna tal-grazzja biex naghmlu ghazliet tajba u ghalhekk hielsa, minghajr
ir-riskju li bl-ghazliet taghna nkunu ta’ dannu ghalina, ghall-familji taghna u ghas-socjeta.

Marija tibga’ tezercita l-liberta taghha tul hajjitha kollha. Mimlija bil-grazzja, hija tibga’
kontinwament tiddixxerni biex taghmel l-ahjar ghazliet. Fid-djalogu kontinwu ma’ Alla, hija
ma taghmilx dak li trid, imma taghmel dak li ghandha taghmel — taghmel ir-rieda ta’ Alla.

Il-Papa San Pawlu VI, fl-Ezortazzjoni appostolika Marialis cultus jindika certi wagqtiet fejn
Marija Immakulata ezercitat il-liberta taghha. L-ewwel, dakinhar li f’Nazaret l-anglu



habbrilha li kellha tkun Omm Alla, Marija taghmel djalogu responsabbli ma’ Alla — hija
tfannad biex tkun taf x’inhi l-verita. It-tieni, tant kienet libera, li Marija kienet kapaci tmur
kontra 1-kurrent, bhal meta ghazlet li tibga’ xebba u tikkonsagra l-verginita taghha lil Alla. It-
tielet, Marija ma kinitx omm possessiva; ghall-kuntrarju, kienet hielsa sahansitra mir-rabta
naturali li kien hemm bejnha u binha Gest, u taghtihulna.

Il-festa tal-Kuncizzjoni hija l-ewwel stilla Marjana f’din is-Sena ddedikata lill-Madonna li
bdejna ftit gimghat ilu. Fuq l-ezempju tal-Immakulata ahna wkoll nixtiequ niddominaw “is-
serp”, fis-sens li r-rieda taghna tkun verament hielsa. I1-Kuncizzjoni waslet ghall-milja tal-
liberta taghha dakinhar li giet imtellgha s-Sema bir-ruh u I-gisem. Ghax dakinhar li giet
imtellgha s-Sema, Marija rebhet fuq il-mewt u dahlet glorjuza fis-Sema fejn inghaqdet ma’
Alla.

Dan ifakkarni biex nitfa’ harsti fuq santwarju Marjan iehor li huwa hafna ghal qalbna: is-
Santwarju Ta’ Pinu, fejn naghtu gieh lil Marija Assunta. Hemm rabta bejn il-misteru tal-
Koncepiment Immakulat ta’ Marija meqjum f’din il-knisja tal-Patrijiet Konventwali u -
misteru tal-Assunzjoni meqjum f’Ta’ Pinu.

Ghalhekk nixtieq li f’din is-Sena Marjana, meta geghdin infakkru l-erba’ mitt sena minn meta
tqieghed il-kwadru mirakluz fil-Kappella Ta’ Pinu, f’din il-knisja tal-Kuncizzjoni nisimghu
lill-Madonna ttennilna dak li hi galet lil Karmni Grima: “Ejja, ejja”. Marija qed issejhilna
biex nigu ghandha u hi tghinna biex niltaqghu ma’ Gesu li jaghmilna hielsa tassew. Ha
naghtu widen ghal din il-karba materna tal-Kuncizzjoni li din is-sena gieghda ssejhilna b’mod
specjali biex induqu u nghixu l-liberta vera li gabilna 1-Mulej Gesu.



